
Analyse

L’ official de Rouen fait savoir qu’ Agnes, femme de I’ écuyer Henri dit Le Maréchal a consenti, par la volonté de
son mari, alavente et al’ échange que ce dernier avait fait avec le roi Philippe[ll1] de ses possessions a Argentan,
a Chambois et a Canivet.

Tableau delatradition
Editions principales

a. Ddlisle Léopold, Cartulaire normand de Philippe-Auguste, Louis VIII, Saint-Louis et Philippele Hardi, Caen,
Hardel (MSAN ; 16, 2e série, 6, p. 160-390), 1852, n° 941, p. 235-236.

Texte établi d'aprésa

Omnibus hec visuris, officialis Rothomagensis, salutem in Domino. Noveritis quod in nostra presentia constituta,
nobilis domina Agnes, uxor nobilis viri Henrici dicti Le Mareschal, armigeri, ex assensu et voluntate predicti
Henrici mariti sui, presentis et in hoc expresse consentientis, venditionem et excambium guam et quod predictus
Henricus fecerat illustrissimo domino regi Francorum totius hereditatis quam habebat apud Argenten, Chambay
et Quenivet, cum omnibus juribus et pertinenciis eorumdem, ubicumgue et in quibuscumque consistant, ratam et
gratam habuit et in hoc expresse consensit. Juraverunt insuper ipsi nobiles Henrici et Agnes tactis sacrosanctis
evangeliis, coram nobis, spontanee non coacti, nec propter aliquem motum qui posset cadere in constantem
virum seu mulierem, quod in premissis seu aliquo premissorum, racione hereditatis, maritagii, dotis, dotalicii seu
donationis propter nuptias, partitionis, conquestus, dominii, excadentie, excambii, aut alia ratione quacumque sibi
competenti seu competitura, nichil de cetero reclamabunt, nec predictum dominum regem aut ejus heredes, seu
causam habentes ab eodem, occasione premissorum seu aliquo eorumdem, in aliquo foro ecclesiastico vel seculari
aliquatenus mol estabunt, nec contra premissa venditionem et excambium, per sevel per alium, venient in futurum.
In cujus rel testimonium, presentibus litteris sigillum curie nostre Rothomagensis duximus apponendum. Datum
die lune post festum Sancti Nicholai estivalis, anno Domini millesimo ducentesimo octogesimo.

